
            Հետազոտական  աշխատանք 

 

Թեմա՝ <<Խոսք  և  հաղորդակցություն>> ժամերը  

մայրենիի դասընթացում: 

 

 

 

 

 

Ուսուցիչ` Կարապետյան Օֆելյա  

 Ղեկավար ՝    Թամարա  Միրզոյան 

     Ե ր և ա  ն   2022թ . 

 

 

 



 

 

                Ներածություն 

Հաղորդակցական  կարողությունների ձևավորման  

կարևորությունը  հանրակրթության   տարրական փուլում: 

 

Տարրական կրթությունը  հանրակրթության  հիմքն է: Այս  փուլում ուսուցման  

առանձնահատկությունները  պայմանավորված են  մի կողմից՝  սովորողների  

տարիքային  առանձնահատկություններով , մյուս  կողմից՝  կրթական  համակարգի  

սկզբնական  փուլի  պայմաններով:  Այս  փուլում  տեղի է  ունենում  ուսումնական   

հմտությունների ,  ճանաչողական  հետաքրքրությունների  և  դրդապատճառների  

ձևավորումը,  ինքնագիտակցութան զարգացումը: 

 Այս  տարիքային  փուլին  բնորոշ  է  նաև  այն , որ  ի  հայտ  է գալիս  շրջապատող  

մարդկանց , իր  և  բարոյական  նորմերի  մասին  պատկերացումների  բավակա-նին  

գիտակցված համակարգ , որի հիման  վրա  էլ  երեխան  կառուցում է  

հասակակիցների  և  մեծահասակների, ծանոթ  և  օտար մարդկանց  հետ  իր  

հարաբերությունները: 

  Այս  առանձնահատկությունների  հաշվառմամբ  էլ   

 ″ Հանրակրթության  պետական  չափորոշիչը ″  սահմանում  է տարրական  

կրթության  հիմնական  նպատակները, տարրական դպրոցի  սովորողի՝ 

. մտավոր, հոգևոր  և  ֆիզիկական  կարողությունների     զարգացումը, 

. լեզվամտածողության, գրագիտության  տրամաբանության,  

 . աշխատանքային  պատկերացումների  հիմքերի  ստեղծումը, 

. աշխատանքային նախնական  հմտությունների  ձևավորումը, 

. բարեկիրթ  վարքի  և  կայուն  արժեհամակարգի հիմքերի   ձևավորումը, 

. բարոյահոգեբանական, հայրենասիրական, գեղագիտական ,     էկոլոգիական  և  

ֆիզիկական դաստիարակությունը  և առողջ ապրելակերպի հիմքերի 

արմատավորումը: 



 

 

Հանրակրթական պետական  չափորոշիչն  այս  նպատակներին համապատասխան  

սահմանում  է  այն  հիմնական  կարողություններն  ու  հմտությունները, որոնք  

անհրաժեշտ  է  ձևավորել  կրթության  տարրական  փուլում:  

 

                      Խոսք   և   հաղորդակցություն 

Հաղորդակցական  կարողությունների  և  հմտությունների   ձևավորման  

արդյունքում սովորողները  պետք  է  կարողանան  հասկանալ  ուրիշների  

տեսակետը  և  դիրքորոշումը,  որը  տարբերվում է  իր  սեփականից: 

Համագործակցվելիս   հաշվի  առնել  տարբեր  տեսակետները  և  ձգտել  

համակարգել  տարբեր  դիրքորոշումները:  Հարցեր  տալ :  Խոսքն  օգտագործել  իր  

գործողությունների  կանոնակարգման  նպատակով: Համարժեք  օգտագործել  

խոսքային միջոցները՝  տարբեր  հաղորդակցական  խնդիրների  լուծման  համար: 

Մենախոսության   խոսք  կառուցել ,  երկխոսության   մասնակցել: Կարողանալ  

փաստարկել    իր դիրքորոշումը և  համադրել  այն  գործընկերների  դիրքորոշման 

հետ: 

   Տարրական  դասարաններում  կարևորելով  հարցի  լրջությունը  տարիներ  ի  վեր  

ուսուցիչների  խորհուրդ  է  տրվել  մայրենիին   հատկացված  ժամաքանակից , իբրև  

անհրաժեշտ  բաղադրիչ ,  շաբաթական  ժամերից  մեկը  հատկացնել  աշակերտների  

խոսքային կարողությունների  զարգացման  խնդիրներին՝  բաղադրիչն  անվանելով  

‹‹ Խոսք  և  հաղորդակցություն››  : Լեզվի դասն առաջին հերթին  աշակերտների  

խոսքի  և  մտածողության   զարգացման  դաս  է : 

‹‹Խոսք  և  հաղորդակցություն››  ժամերի առանձնահատուկ  հատկանիշներից  մեկը  

խոսքային  գործունեության հիմնական  տեսակների  (կարդալ, գրել, լսել, խոսել) 

ուղղությամբ  կազմակերպված  համակարգված  և  նպատակամետ  աշխատանք է: 

Պետք է նկատի  ունենալ  նաև,  որ  արդյունավետ հաղորդակցման  նպատակով 

խոսքի  զարգացումը միայն  մայրենիի  դասերի  համար  և  դրանց  միջոցով  չէ,  որ 

տեղի  է ունենում: 

 Մայրենի  լեզվի  ուսուցման  մասին  խոսելիս պետք  է  հատուկ  տարբերակել  

հարցի  2  կողմը    մայրենի  լեզուն՝ որպես  ուսումնական  առարկա և մայրենին՝  

որպես  կրթության լեզու: Մայրենի  լեզուն   օտար  լեզուների  հետ  միասին    

նպաստում է   սովորողների  բազմալեզվության  զարգացման միջոցով  շփման  և  

հաղորդակցության  մշակույթի ձևավորմանը : 



 

 

       

                   Շփում  և  հաղորդակցություն 

Հաղորդակցությունը,  շփումը  մարդկանց  փոխազդեցությունն է, որի  արդյունքում՝   

ա) Շփվողները  որոշակի  տեղեկատվություն են   փոխանակում՝ այդպիսով 

ճանաչելով շրջապատող աշխարհը: 

բ) Պլանավորում և կազմակերպում  են իրենց գործունեությունը՝  ղեկավարելով  

սեփական  և  գործընկերոջ   վարքը: 

գ) Ազդում-ներգործում  են  շփվողների  հուզականզգայական  ոլորտի վրա: 

  Երեխաների  շփման  և  հաղորդակցության  կարողությունների  զարգացմանը 

նպաստող  առաջադրանքներն  ու  վարժությունները  նպատակ  պետք է  ունենան  

ձևավորելու  և  զարգացնելու՝ 

շփվելու,  հաղորդակցվելու   կարողությունը. հաղորդակցական  խնդիրների  լուծում, 

հաղորդակցական  իրադրությունների  խաղարկում ,  պատմությունների  հորինում,  

հաղորդակցական  իրադրություններում  կողմնորոշվելու  կարողություն, շփման  

խոսքային  և  ոչ  խոսքային  միջոցների  տեղին  օգտագործում: 

        

      Շփումը, հաղորդակցությունը  վերլուծելու   

                             կարողությունը: 

Հնարավորություն  տալ  երեխաներին  հասկանալու , գիտակցելու , հաղորդակցման  

դերն իրենց  կյանքում, մտածել ,  վերլուծել  շփման , հաղորդակցության  իրենց  

փորձը, խոսելու  դրա մասին , գնահատող   հաղորդակցման  իրենց  

կարողությունները: 

                     

                            1-2  դասարաններ 

           Մարդը  մենակ  չի  կարող  ապրել 

 



 

 

Ուսուցիչը  խոսում է երեխաների  հետ  այն մասին , որ  մարդը  չի  կարող  ապրել  

մենակ , որ նա  միշտ  այլ  մարդկանց  հետ  շփվելու , զրուցելու  կարիք  ունի: 

  Փորձենք  պատկերացնել, որ մի գեղեցիկ  առավոտ  արթնացել  եք  ու  տեսել,  որ 

մենակ  եք  ոչ  միայն  ձեր  տանը,  այլ  նաև  բակում, փողոցում, քաղաքում… 

Ավելին , չկա  նաև  կապի ,  ո՛չ  մի   միջոց,  ո՛չ  հեռուստացույց, ո՛չ  հեռախոս,  ո՛չ  

համակարգիչ… ոչ մի  բան  որով  կարողանաք  շփվել  ուրիշների հետ: 

 Ինչպե՞ս  կզգաք ձեզ  այդ ժամանակ : Երեխաների հնարավոր  պատասխանները  

կարող  են լինել, օրինակ. 

     Դրական                                               Բացասական  

 Կարող եմ                                       Մենակ խաղալը ձան- 

առանց հարցնելու  բակ                  ձրալի  է , առանց  ըն- 

գնալ, խաղալիքներով                     կերների  տխուր   է,   

մենակ խաղալ, ոչ մեկին                մայրիկն  ու հայրիկը 

 չտալ , ոչ ոք նկատողու-                ճիշտ է, հաճախ ինչ- 

թյուն չի անի , չի  պատժի,           որ  բաներ արգելում են,   բայց  առանց  նրանց  

 կերակուրը չուտել,                       հետաքրքիր  չէ, անպաշ տպան  

 կարող եմ ամբողջ  օրը                 ես, տխուր է, երբ չկա մեկը, ում                      

պաղպաղակ  ուտել:                    պատմում  ես  քո   

                                                  ուրախությունների  ու                     

                                                  տխրությունների 

                                                  մասին: 

Երեխաներից  մի  քանիսը   պատմում են  իրենց  հույզերի  ու  մտքերի  մասին,  որից  

հետո  ուսուցիչը  ընդհանրացնում  է: 



 

 

 Մարդիկ  մարդկանց  հետ  ապրելու , նրանց հետ շփվելու, խոսելու  կարիք  ունեն, 

քանի որ մարդը մենակ չի  կարող ապրել  աշխարհում : Մարդիկ շփվում են , 

որպեսզի  

. ինչ-որ  բան  հարցնեն , իմանան , 

. ինչ-որ  բան հաղորդեն , ասեն, պատմեն,  

. բարևեն, ողջունեն, հրաժեշտ տան, 

. շնորհավորեն, 

. բացատրեն , կամ բացատրություն  լսեն, 

. օգնեն, կամ օգնություն  խնդրեն , 

. իրենց ուրախությունը , կամ տխրությունը կիսեն    

  ընկերոջ հետ , 

. պարծենան , գլուխ գովեն 

. մխիթարեն, հանգստացնեն և այլն : 

 

     Ինչու ենք շփվում  և  հաղորդակցվում 

Մարդիկ  շփվում , հաղորդակցվում   են  ամենատարբեր  

նպատակներով:Հաղորդակցման , խոսքային  խնդիրները ճիշտ  ձևակերպել  

սովորելը    արդյունավետ  հաղորդակցման առաջին  քայլն է:  Երեխան պետք է  

մայրենի  լեզուն, խոսքը  իրական  հաղորդակցական  իրադրություններում 

օգտագործելու  հնարավորինս  շատ  առիթներ  և  հնարավորություններ  ունենա  

դասարանում : Այսինքն՝   նա   պետք է  հասկանա, որ  մայրենի  լեզուն  սովորում  է  

ոչ միայն  և  ոչ  այնքան  դասերը  լավ  պատասխանելու  ու  գնահատական  

ստանալու համար, այլ  նաև… 

  . պատմելու  ,հաղորդելու , ասելու , 

 . ուրախությունը , կամ  տխրությունը  կիսելու 

 . օգնություն  խնդրելու ,  կամ  օգնություն   



 

 

    առաջարկելու, 

. խորհուրդ  հարցնելու  կամ  խորհուրդ  տալու, 

. համոզելու, ազդելու , ներգործելու  և  այլն  : 

                Պատմել ,  հաղորդել , ասել 

Առաջին  դասարանում  նկարների  շուրջ  պատմություն-ների  հիման վրա  

երեխաների  բանավոր  հաղորդակցական  կարողությունների  զարգացման  

նպատակով   այբբենարանի  առաջին էջերը  մի շարք  հնարավորություններ  են  

տրամադրում: Սակայն  նույն  նկարի  շուրջ   պատմությունները  սահմանափակում  

են  երեխաների  ստեղծագործական   հնարավորությունները:  Մեկ-երկու  

պատմությունից  հետո  սյուժեները  սկսվում են  կրկնվել ,  ինչի  արդյունքում  

նվազում  են  երեխաների  հետաքրքրությունն ու  ուսումնական  դրդապատճառ-

ները: 

 Այս խնդրի  լուծման  առավել  արդյունավետ  ձևերից   մեկը  երեխայի  կենսափորձը  

դասարան  բերելն  է : 

 

 Շփվում  ենք , որ  պատմենք , հաղորդենք ասենք  : 

              Ընտանեկան  լուսանկար 

Առաջարկենք  երեխաներին  ծնողների հետ  միասին   ընտանեկան  լուսանկարներ  

բերել , որոնք  երեխաների համար հիշարժան  են,  հետաքրքիր, որոնք  պատկերում  

են . 

 . ընտանեկան   տոնախմբություններ,  

 .  ծննդյան  օրվա  ինչ –որ  դրվագներ, 

 . ճանապարհորդության մասին  պատմող  դրվագներ, 

 . դպրոցական  առաջին  օրվա   լուսանկարներ  և  այլն: 

  Ուսուցիչը  առաջարկում  է  երեխաներին  իրենց  ամենահիշարժան , հետաքրքիր,  

ուրախ օրը  պատկերող  մի  լուսանկար  ընտրեն:Փակցնեն  այն  շրջանակի  մեջ: Այդ  

օրվա  մասին  պատմել  ընկերներին : Առաջադրանքը տանը    կատարելուց  հետո  



 

 

դասարանում  երեխաներից  մի քանիսը  պատմում են  իրենց  լավագույն  օրվա  

մասին: 

   Այնուհետև  յուրաքանչյուր  դասին կարելի  է  խնդրել  երեխաներից  մի  քանիսին  

պատմել  իրենց  ընտանեկան  լուսանկարները: Պետք  է  հնարավորություն  տալ, որ 

բոլոր  երեխաները  ներկայացնեն  իրենց  պատմությունները : Այս  հնարքը մեծապես  

ընդլայնում  է  երեխաների  խոսքի  հնարավորությունները: 

    

       Շփվում  ենք, որ  օրը  սկսենք  բարի լուրով: 

 

Ի՞նչ հետաքրքիր  բան  ես  տեսել , լսել,  իմացել  արել… Երեխաներին  առաջարկենք 

ամեն  օր  դպրոց  գալիս կամ  դպրոցից  տուն   գնալիս  ուշադիր   հետևել  

շրջապատին ,  գտնել  հետաքրքիր , տպավորիչ  սյուժեներ,  դեպքեր  

իրադարձություններ , որոնց մասին հետո պիտի  պատմեն դասարանում: 

 Ամեն  օր  10-15  րոպեներ  կարելի  է տրամադրել  ‹‹օրվա  լուրերին›› ,  որի  

ընթացքում  3-4  երեխա  կարող    են   պատմել  իրենց  նորությունները: 

Ամեն  առավոտ  դպրոց  գալու  կամ  տուն  գնալու  ճանապարհին  շատ  հետաքրքիր,  

զարմանալի,  ծիծաղելի  կամ  անսովոր  բաներ  ես  տեսնում,  որոնք  ցանկանում  ես  

պատմել  մայրիկիդ,  հայրիկիդ,  քրոջդ, եղբորդ  կամ  ընկերներիդ:  Ընտրել  այդ  

հետաքրքիր  պատմություններից  մեկը  կամ  երկուսը  նկարել  և  պատմել: 

 

         Հաղորդակցության  տեսակները:  

Մարդիկ  շփվում  ու  հաղորդակցվում  են  ամենատարբեր  նպատակներով ,  ինչպես  

նաև  տարբեր  ձևերով:  

  Կախված  հաղորդակցության  նպատակից , տեղից,  ժամանակից և  

հասցեատիրոջից ՝  մենք  շփման  ու  հաղորդակցման  տարբեր  ձևեր  ու  միջոցներ   

ենք  ընտրում:  Ըստ  այդմ  էլ  շփումն  ու  հաղորդակցումը կարող  են  լինել. 

 .  խոսքային  կամ  ոչ   խոսքային , 

 .  բանավոր  կամ  գրավոր,  



 

 

 . միջանձնային , խմբային  կամ  զանգվածային, 

 . մտերմիկ  կամ  գործնական ,  պաշտոնական  և  այլն: 

 Երեխաները  պետք  է  սովորեն,  ոչ միայն  տարբերակել,  այլև,  ավելի  կարևոր  է , 

ակտիվորեն,  տեղին  ու  արդյունավետ  օգտագործել շփման ,  հաղորդակցման  

տարբեր  ձևերը: 

 

Խոսքային  և  ոչ  խոսքային  հաղորդակցություն  

Ինչպես  ճանաչել  տրամադրությունը: 

Երեխաներին  առաջարկել  մտածել ,  թե  ինչպես  են հասկանում   իրենց  

շրջապատող  մարդկանց  տրամադրությունը, նույնիսկ  եթե  նրանք  այդ  մասին  չեն  

խոսում: 

  Երեխաները  կարող  են  ասել. ‹‹ Եթե  մայրիկը  ափսեները  լվանալիս   բարձր  

չխկչխկացնում  է  ուրեմն բարկացել  է ››: ‹‹Երբ քույրիկս  փակվում  է  իր   սենյակում, 

ուրեմն  տխրել  է ››: ‹‹ Երբ  հայրիկը  տուն  մտնելիս  քթի  տակ  երգում է ,  ուրեմն  

տրամադրությունը  բարձր  է ››: 

Ուսուցիչը  երեխաների  հետ  բանավոր  քննարկում  է հետևյալ  հարցերը. 

 . Ինչ  ես  կարծում  , հնարավոր  է խոսել  առանց  բառերի: 

  . Երբ  մայրիկը  կամ  ուսուցիչը  դժգոհ  է քեզանից ,  բայց  ոչինչ  չի  ասում,  ինչպե՞ս 

ես իմանում  այդ  մասին: 

 .  Իսկ  ինչպե՞ս ես  զգում, երբ  գոհ են  լինում: Դա  տեսնում  ես  նրանց  աչքերում  

կամ  դեմքին: 

 .  Իսկ  ինչպես  է  մայրիկն իմանում ,  օրինակ , թե երբ  ես բակում  կռիվ  արել,  

ընկերներիցդ  խռովել  կամ  երբ  ես  բարձր  գնահատական  ստացել: 

Դե  այդ մասին  կասեն   ‹‹կիտած›› հոնքերդ  , դժգոհ  դեմքդ  :  Առանց  խոսքի,  միայն  

դիմախաղով  կարո՞ղ  ես  որոշել  մարդկանց  տրամադրությունը: 

 

Խոսքի  տեսակները  ըստ  նշանակության 



 

 

Պատմողական  խոսք 

Պատմելը  կամ  վերարտադրելը  առարկաների  կատարած  գործողությունների, 

հերոսների  արարքների, նրանց  գործունեության  մասին  որոշակի  հաջորդա-

կանությամբ  հաղորդումն  է : Պատմողական  խոսքում  սովորաբար  առաջինը  

հանդես  է  գալիս  այնպիսի   նախադասություն ,  որով  ցույց  է  տրվում   դեպքերի  

ժամանակը,  տեղը,  գործողությունները:Այն  պատասխանում  է  ի՞նչ , ո՞վ, ե՞րբ , 

որտե՞ղ  հարցերին: 

 Պատմելու  ժամանակ  օգտագործվում  են  մի  անգամ,  այդ  ժամանակ,  հանկարծ ,  

անսպասելի,  այդ  օրերին  և այլն: 

 

Նկարագրական  խոսք  

Նկարագրությունը   առարկայի(երևույթի)   համալիր  հատկանիշների  մասին  

միաժամանակյա  հաղորդումն է : ‹‹ Այդ  հատկանիշները  կարելի  է  տեսնել  միան-

գամից  բոլորը  միասին,  ինչպես  մեկ  լուսանկարում,  նկարչի  կտավի վրա  

կինոժապավենի  մեկ  կադրում››: Առարկայի ,մարդու ,  երևույթի  տեսարանի  

հատկանիշները  կարելի  է  ներկայացնել ՝  պայմանավորված  խոսողի  հետապնդած  

նպատակներով: 

Դատողական  խոսք 

Տարբեր  փաստերի ,  երևույթների, դեպքերի  մեկնաբանում,  բացատրում, 

պատճառահետևանքային  կապերի  բացահայտում: 

Գնահատող  խոսք  

Ինչոր  բանի,  ինչ-որ  մեկի  մասին  արտահայտած  վերաբերմունքը՝ գնահատում: 

Մտքերը  բանավոր կամ  գրավոր  արտահայտելու  համար  անհրաժեշտ   

ունակություններ,  

1.Հաղորդակցման  իրադրության   և  բովանդակության  մեջ  կողմնորոշվելու  

ունակություն: 

          Առօրյա  մտերմիկ  կամ  պաշտոնական   



 

 

                    հաղորդակցություն  րի  փոխադարձ  կապը,  դրանց  ազդեցությունը  

շփման  արդյունավետության  վրա: 

  

   Ու՞մ  ինչպե՞ս  ես  բարևում  և  հրաժեշտ  տալիս  

 Ուսուցչի  առաջարկով  երեխաները  թվարկում  են ողջույնի ,  բարևի  և  հրաժեշտի  

իրենց  իմացած  խոսքերը,  բառերն  ու  արտահայտությունները: Դրանք  կարելի է 

գրել  գրատախտակին  կամ  պաստառին: 

 

 Ի՞նչ  ես  ասում  ողջունելիս : Ու՞մ  ես  ողջունում 

        բարև′                  բոլորին 

բարև′  Ձեզ              մեծերին, ուսուցչին, անծանոթներին… 

ողջու՜յն                   ընկերոջը, քրոջը,  եղբորը,  հասակակիցներին  

բարի′ լույս              ընտանիքի  անդամներին 

բարի′  օր                 բոլորին 

բարի′  երեկո           բոլորին 

 

          Հաղորդակցական  իրավիճակներ 

Խոսքային  վարքը  կարող  է  շատ  բան  ասել  շփվողներին : Արդյունավետ  շփման  և  

հաղորդակցման  կարողությունների  ձևավորումը  մայրենիի դասերի  ամենակարևոր  

արդյունքներից  մեկն  է :  Իսկ  դա  ենթադրում  է  ծանոթացնել  երեխաներին  

հաղորդակցական  իրավիճակի  և  դրա առանձնահատկությունների  հետ: 

  .  շփումը  մարդկանց  հաղորդակցման միջոց  է , 

  .  կարևոր  է  շփման  ընթացքում  հաշվի  առնել  նրան , ում  հետ  շփվում  

հաղորդակցվում  ենք,  ում  հասցեգրում  ենք  մեր  խոսքը, 

 .  պետք  է  հստակ  գիտակցել  մեր  հաղորդակցական  խնդիրը  և  ձգտել  հասնելու  

դրան,  



 

 

 .  հարկավոր  է  կարողանալ  վերլուծել  խոսքային  վարքը,  որոշել  նրա  

հաղորդակցական  նպատակը: 

 Արդյունավետ  շփվելու  կարողությունը  շատ  պայմաններ  է  ենթադրում,  որոնցից  

կարևոր  է  ճանաչել  հաղորդակցական  իրավիճակը ,  նրա  բաղադրիչները  և  

հաղոդակցվելիս  հաշվի  առնել  դրանք:  Իրավիճակներից  դուրս     հաղորդակցում   

չի լինում:  Հաղորդակցական  իրավիճակի  բաղադրիչներն  են. 

 .  ո՞վ  է  ասում 

 . ու՞մ  է  ասում, 

 . Ինչի՞ մասին  է ասում 

 . Ինչու՞  է  ասում: 

Մարդկանց  հետ  հաջող  շփվելու  համար  բաներ  պիտի  հաշվի  առնենք, օրինակ  . 

 .  ո՞վ  է  ասում,   

 . ին՞չ  է  ասում ,  

 .  ու՞մ է ասում , 

 . ինչի՞  համար  , կամ  ինչի՞ 

 . երբ  է ասում, 

 . ինչպե՞ս  է ասում: 

Այս  թեմայի  շուրջ  երեխաների  հետ  աշխատանքը կարելի  է  սկսել  ընդհանուր  

զրույց-քննարկումով: 

 Ինչ  եք  կարծում,  մենք  արդեն գիտե՞նք շփվել ,  հաղորդակցվել  մարդկանց  հետ,  

թե՞  սովորելու  կարիք  ունենք : Սկզբում  կարող  է  թվալ, թե լավ  գիտենք: Չէ՞ որ 

ամեն օր  խոսում  ենք ,  լսում, գրում,  կարդում , ուրեմն ՝  շփվում  ենք  մարդկանց  

հետ:  Բայց  նաև  միշտ  չէ  որ  դա  ստացվում  է  , որ  հաջողվում  է : 

 Երբեմն  ուզում  ենք  մեկին  մի  բան  համոզել,  ու  չի  ստացվում:  Կամ  չենք  

կարողանում  վստահ պատասխանել  դասը,  թեև  այն  սովորած  ենք  լինում: 

   



 

 

                 Հաղորդակցական  դերեր 

 Ո՞վ  ես  դու  ընտանիքում ,  հարազատների շրջանում: 

Ուսուցիչը  կարող  է  սկսել  զրույցով  այն  մասին ,  որ  մենք  կյանքում  շատ  տարբեր   

դերեր  ունենք: 

 Ընտանիքում  

 . Մայրիկի  և  հայրիկի  համար ՝  որդի կամ  դուստր 

 . Տատիկի  ու պապիկի  համար՝  թոռնիկ 

 . Քույրիկի  կամ  եղբոր համար՝  քույր  կամ  եղբայր 

 . Հորեղբոր  , մորեղբոր, հորաքրոջ , մորաքրոջ,  ինչպես նաև  նրանց  երեխաների  

համար՝  զարմիկ  կամ  զարմուհի: 

Դպրոցում 

 . Ուսուցիչների  համար՝ աշակերտ   

 .  Աշակերտների  համար  դասընկեր: 

Այնուհետև  երեխաներին  առաջարկում  է  ինքնուրույն  լրացնել  գիրք  տետրի  էջը: 

 Ո՞վ   ես  դու  դպրոցում,  բակում, շրջապատում 

Առաջադրանքը  և  զրույցն  ամփոփելիս  անհրաժեշտ  է  ընդգծել , որ  մեր դերերը  մեզ  

նաև  որոշակի  վարք են  թելադրում:  Մենք  տարբեր  մարդկանց  հետ  և  տարբեր  

տեղերում   տարբեր  կերպ ենք  խոսում, վարվում, օրինակ՝  որպես  աշակերտ  չենք 

կարող  մեզ  պահել  այնպես,  ինչպես  պահում  ենք  տատիկի  հետ  որպես  թոռնիկ: 

 

     Բարեկիրթ  շփում , հաղորդակցություն 

Արդյունավետ  հաղորդակցությունը  ենթադրում  է  նախ  և  առաջ  բարեկիրթ  շփում : 

Բարեկիրթ  շփման  կարողություններ ու  հմտություններ ձևավորելը, անշուշտ, մեկ-

երկու  դասով  չի  տեղի ունենում  : Սակայն  հաղորդակցության  առանձին  դասերի  

ընթացքում  որոշակի  բաղադրիչներին  անդրադառնալը  և  դրանց  քննարկումը  



 

 

կարող  են  դասարանում,   դպրոցում  բարեկիրթ  շփման  որոշակի  մշակույթի  սկիզբ  

դնել: 

  Բարեկիրթ  շփման  կարողությունների  հետագա  զարգացումը, հղկումը  և  

ավանդույթի  ձևավորումն  արդեն  բոլոր  դասերի  և  ամենօրյա  շփման  խնդիրներ  

են: 

Բարեկիրթ  շփման  կարողությունների  զարգացումը  տարրական  դասարաններում  

մի  քանի  խնդրի  լուծում  է  ենթադրում. 

  .  տարբերակել  բարեկիրթ  և  ոչ  բարեկիրթ  խոսքն  ու     պահվածքը ,  բարեկիրթ  

խոսքի  հնչերանգը, 

 . իմանալ  բարեկիրթ ,  սիրալիր  բառեր, բառակապակցություններ, 

 . կարողանալ  կիրառել  դրանք  խոսքային  տարբեր  իրավիճակներին   

համապատասխան: 

 

             Բարեկիրթ ,  քաղաքավարի 

Ողջու′յն,  բարև′ 

Ուսուցիչը  հարցնում  է. ‹‹ Ի՞նչ  են  ասում  մարդիկ  միմյանց  ողջունելիս  կամ  

բարևելիս›› : Երեխաների  թվարկած  ողջույնի , բարևի  խոսքերը,  բառերն  ու  

արտահայտությունները կարող  է  գրի  առնել  գրատախտակին  կամ  պաստառին: 

Այնուհետև  առաջարկում  է  երեխաներին տարբերակել , թե   դրանցից  որը  երբ,  ում  

և  ինչ  իրավիճակում  է ամենից  հարմար  ասելը: 

Նկար – առաջադրանքները  կատարելիս  երեխաներին  պետք է հուշել , որ  

յուրաքանչյուր  նկարի  տակ  գրեն  կամ  ասեն  նկարին  համապատասխան  ողջույնի  

հնարավոր  բոլոր ձևերը: 

Ողջու′յն, բարև′(ե՞րբ) 

Ուսուցիչն  առաջարկում  է  երեխաներին  տարբերակել  և  գրել  կամ  ասել,  թե   

ինչպես  են  ողջունում  օրվա  տարբեր  ժամերին՝ 

  .  առավոտյան……………………………………………… 

  .  կեսօրին…………………………………………………… 



 

 

  .  երեկոյան…………………………………………………. 

Որպես  առաջադրանքի  զարգացում  կարելի  է  առաջարկել  հորինել  ողջույնի   նոր  

ձևեր,  արտահայտություններ,  ասենք՝ օրվա տարբեր  ժամերի,  տարբեր  մարդկանց, 

տարբեր  տրամադրությունների  համար:   

 

Ինչպե՞ս  կարող  ենք  ողջունել  և  հրաժեշտ  տալ  տալ  առանց  բառերի  

Ուսուցիչը  կարող  է  քննարկել  երեխաների  հետ  այն  հարցը, որ  հաճախ  մարդիկ  

ողջունում  և  հրաժեշտ  են  տալիս  միմյանց  նաև  առանց բառերի : 

 Որպես  առաջադրանքի  զարգացում ՝  կարելի  առաջարկել  առանց  բառերի  

ողջույնի  և  հրաժեշտի  ձևեր  հորինել  որոշակի  իրավիճակների  համար  և  ցույց  

տալ: 

                         Ողջույն – Հրաժեշտ  

     Ո՞վ                              Ո՞ւմ                           Ե՞րբ 

                                       Ինպե՞ս 

Ողջունի′ր  և  հրաժեշտ   տուր 

Ողջունելիս  կամ   հրաժեշտ   տալիս  մարդիկ  միայն ‹‹բարև›› և  ‹‹ցտեսություն››  չեն  

ասում: Ողջույնի  բառերը  սովորաբար  ուղեկցվում  են բարեկիրթ  ու  սիրալիր  

արտահայտություններով ,  իսկ  հրաժեշտի  բառերը՝  բարի  ու գեղեցիկ  

մաղթանքներով,  որպեսզի  նորից  հանդիպելիս  կարողանան  ուրախ  ու  սիրալիր  

ողջունել  միմյանց:  

Ողջույն   

. Բարի  գալուստ: 

.Բարև Ձեզ,  ինչպե՞ս  եք: 

. Շատ հաճելի  է,  ես…………..ն  եմ: 

. Ուրախ  եմ  Ձեզ  հետ  ծանոթանալու  համար: 

.Ուրախ  եմ,  որ  Ձեզ  տեսա: 



 

 

. Ի՜նչ  լավ  է ,  որ  հանդիպեցինք: 

. Վաղուց  չէինք  հանդիպել: 

Որքա՜ն էի  Ձեզ  կարոտել: 

 

Հրաժեշտ 

.Բարի  ճանապարհ: 

. Ցսեսություն: 

. Մինչև  նոր  տեսություն: 

. Մինչ  նոր  հանդիպում: 

. Մինչև  վաղը: 

. Վաղը  կհանդիպենք: 

. Հաճելի  էր  Ձեզ  հետ : 

. Ցտեսություն,  շատ  լավ  ժամանակ  անցկացրինք: 

 

  

 Բարեկիրթ – ոչ  բարեկիրթ 

Բարեկրթության   և բարեկիրթ ,  քաղաքավարի  վարքի  մասին  առաջին  

դասարանցիների  հետ  խոսելու  համար  ավելի  լավ  է  սկսել  գրական  տեքսերի ,  

մուլտֆիլմերի  հերոսների  վարքի  դիտարկումով  և քննարկումով: 

Որպես  առաջադրանքի  շարունակություն՝  ուսուցիչը  գրական  տեքստերից  կարող  

է  ընտրել  նաև  այլ  հատվածներ,  որտեղ  հնարավոր  ե  համեմատել,  հակադրել,  

քննարկել  բարեկիրթ և  ոչ  բարեկիրթ  խոսքի և  վարքի  դրսևորումները: 

Որպես  ավարտ՝  երեխաներին խթանեք  խոսելու  այն  մասին , թե  ում  կարելի  է  

համարել  բարեկիրթ  մարդ,  իսկ  ում՝  ոչ: 

 



 

 

Խնդրե՞լ, թե՞  պահանջել 

Բարեկիրթ  խոսքի և վարքի  ցուցիչներից  մեկը  խնդրանքի  բարեկիրթ  

արտահայտման  կարողություն 

 է : Այս  թեման  կարելի  սկսել  երեխաների  հետ  զրույցով  հետևյալ  հարցերի շուրջ. 

 . Ինչի՞ մասին  ես  խնդրում  տանը ( ծնողներիդ, քրոջդ⁄ եղբորդ, հարազատներին, 

դպրոցում(ուսուցչիդ, տնօրենին, համադասարանցիներին), բակում, խանութում, 

դեղատանը  և  այլն: 

 . Երբևէ  պատահե՞լ  է, որ  խնդրանքը  չկատարեն. ո՞վ և  ինչո՞ւ: 

 . Ի՞նչ  ես  կարծում ,  հնարավո՞ր  է  այնպես անել,  որ  քո  խնդրանքները  

հիմնականում  կատարվեն: 

  Որպես  առաջադրանքի  զարգացում ՝ ուսուցիչը  կարող  է  գրական  տեքստերից  

ընտրել որոշակի  հատվածներ,    որտեղ  կան  բարեկիրթ  խնդրանքի  և  պահանջի  

դրվագներ,  ապա  քննարկել  դրանք  երեխաների  հետ ,  խոսել  այն  մասին,  թե   որն  

է  ավելի  արդյունավետ: 

‹‹Չի  կարելիի›› մոոլորակը 

Բարեկիրթ  վարքի  ձևավորումը  ենթադրում  է  ոչ  այնքան  որոշակի կանոնների  

սերտում  և  անվերապահ  կատարում ,  որքան  դրանց  իմաստի  ընկալում, 

արժևորում:  Մարդն  այն  ժամանակ  է  իսկապես  բարեկիրթ,  երբ  կանոնները  

դառնում  են  իրենը,  երբ  նա  դրանք  պահպանում  է  ոչ  այն  պատճառով ,  որ  ինչ-

որ  մեկն  իրեն  հսկում,  պարտադրում  է ,  այլ  որովհետև  դրանք  ճիշտ  է  

համարում: 

  Այս  առումով  հետաքրքիր  է տրված  առաջադրանքը, որտեղ  երեխան  նկարներում  

տրված  իրավիճակներում  գտնում  է  արգելքի  անհրաժեշտությունը  և  

հիմնավորում: 

 

Մեղմ  և  խիստ  արգելքներ 

Ուսուցիչը  երեխաների  հետ  խոսում  այն  մասին ,  որ  երբեմն ,  երբ որևէ  բան  

խիստ  ու  կոպիտ  տոնով  է  ասվում,  ավելի  քիչ  արդյունք  է  տալիս ,  քան  մեղմ  

տոնով  ասվածը,  նաև  այն  մասին, որ  արգելքները  կարող  են լինել  մեղմ  և  խիստ: 



 

 

 Ուսուցիչն  առաջարկում  է  աշակերտներին  համեմատել  տրված  

նախադասությունների   զույգերը  և  գտնել  տարբերությունները: 

Որպես  առաջադրանքի  զարգացում ՝   երեխաներին  կարելի  է  առաջարկել  

արգելող  և  թույլատրող  ցուցանակներ  մտածել  իրենց  դասարանի կամ  դպրոցի  

համար: 

         

 

 

 

 

 

 

 

                            Եզրակացություն 

Այս  աշխատությունով  հեղինակներն  առաջարկում  են  խոսքի  հաղորդակցման  

կազմակերպման  առավել  արդյունավետ  ուղիներ՝  հաղորդակցվելու  կարողու-

թյունների  ձևավորման  և  զարգացման  համար:  Տեսական  հիմնավորումից  բացի  

ներկայացված  է  նաև  հեղինակների սեփական  փորձերից  դրվագներ :  Խոսք  և  

հաղորդակցումն  ընդհանուր  կրթության  բաղկացուցիչ  մասն  է: Այն  սովորողներին  

նախապատրաս-տում  է  ժամանակակից  տեղեկատվական  արդյունա-բերական   

հասարակարգում  ինքնուրույն  աշխա-տանքային  և  նպաստում  կիրթ,  ստեղծագործ 

,  նախաձեռնող  ակտիվ,  անձնավորության  դաստիարա-կությանը:Հիմնականում  

խոսք  կառուցելու  կարողու-թյան  ձևավորման  դասեր  են: 

 Կրթության  արժևորում, հաջողությունների  ու  հաղթանակի  հասնելու  

ճանապարհին  հավատի  ու  համառության դրսևորման  անհրաժեշտություն,  

մտածողության ,  շփման, տրամաբանության  զարգացում,  շրջապատող  

հասարակության  մեջ  ճիշտ  վերաբերմունքի  ձևավորում:   

 



 

 

Գրականություն 

 

Գ. Թերեզյան 

Կ. Թորոսյան  

Հ . Խաչատրյան   

 Խոսք   և  հաղորդակցություն   

ՄԱՆՄԱՐ  հրատարակչություն  2011թ. 

Ջ.  Գյուլամիրյան   

 Խոսքի  զարգացում 

Զանգակ հրատարակչություն 2013թ.  

                                  


